ԱՄՓՈՓԱԹԵՐԹ

««ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ և  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԻԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ արտակարգ իրավիճակների նախարարություն 

06.09.2018թ.

թիվ 1/01.4/11200-18
	«Պետական կենսաթոշակների մասին» Հայաստանի Հանրապետության օրենքում լրացումներ և  փոփոխություններ կատարելու մասին» ՀՀ օրենքի նախագծի վերաբերյալ  առաջարկություններ  և առարկություններ չունի:
	Ընդունվել է ի գիտություն:


	

	2.
	ՀՀ ոստիկանություն

10.09.2018թ. թիվ

01.3/13/508367-18-13/2148
	«Պետական կենսաթոշակների մասին» Հայաստանի Հանրապետության օրենքում լրացումներ և  փոփոխություններ կատարելու մասին» ՀՀ օրենքի նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:


	

	3.
	ՀՀ ֆինանսների նախարարություն

17.09.2018թ. 
թիվ 01/9-1/16783-18
	«Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծը (այսուհետ` Նախագիծ)՝ հայտնում ենք հետևյալը.

Նախագծով նախատեսվում է ՀՀ կառավարության կողմից սահմանել նվազագույն կենսաթոշակի չափ 25 500 դրամի չափով:

Ըստ Նախագծին կից տեղեկանքի` 2019թ. համար կանխատեսվող կենսաթոշակառուների թվաքանակը (աշխատանքային, ուժային մարմիններից և ՀՀ ԱՍՀՆ սոցիալական ապահովության ծառայությունից զինվորական կենսաթոշակների մասով) կկազմի 497 394, որից պարենային (ծայրահեղ) աղքատության գծից ցածր ստացողների թիվը՝ 21 612, որը Ձեր 08.08.2018 թ. N ՄԹ/ԱրՄ-2/10659-18 գրությամբ ներկայացված 2019 թ. բյուջետային հայտի համեմատ կազմում է 1 928 մարդով ավելի, իսկ պարենային (ծայրահեղ) աղքատության գծից ցածր ստացողների մասով՝ 9 070 ավելի, ինչը լրացուցիչ հաշվարկներով հիմնավորման անհրաժեշտություն ունի:

Նախագծի ֆինանսական ազդեցությունը ՀՀ 2019-2021 թթ ՄԺԾԾ և 2019թ. բյուջետային հայտի նկատմամբ համապատասխանաբար կկազմի լրացուցիչ առնվազն շուրջ 0.7 մլրդ դրամ և շուրջ 0.3 մլրդ դրամ, առանց վճարման ծառայության գումարի: 

Այդ կապակցությամբ առաջարկում ենք Նախագծից բխող ծախսերի լրացուցիչ պահանջը կատարել ՀՀ 2019-2021 թթ ՄԺԾԾ սոցիալական պաշտպանության ոլորտի գծով նախատեսված ընդհանուր հատկացումների շրջանակում:

Հաշվի առնելով վերոգրյալը՝ անհրաժեշտ է ներկայացնել տեղեկատվություն հետագա տարիների համար ՀՀ պետական բյուջեի ֆինանսական ծավալների վերաբերյալ:
	Ընդունվել է ի գիտություն:

Նախագծին կից տեղեկանքում ճշգրտվել են զինվորական կենսաթոշակներին վերաբերող տվյալները (վերջնական են)։

Միաժամանակ, համաձայն կից ներկայացվող տեղեկանքի՝ անհրաժեշտ լրացուցիչ միջոցները կազմում են շուրջ 785 մլն դրամ։

Ընդ որում, անհրաժեշտ լրացուցիչ միջոցները նախատեսված են ՀՀ պետական բյուջեի «1102. Կենսաթոշակային ապահովություն» ծրագրի տարբեր միջոցառումներով։ 


	

	4.
	ՀՀ ազգային անվտանգության ծառայություն

18.09.2018թ. թիվ 11/858
	«Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին»   օրենքի նախագծի 4-րդ հոդվածում «զինծառայողի հաշմանդամության» բառերը փոխարինել «մահացած զոհված զինծառայողի ընտանիքի անդամի կերակրողին կորցնելու դեպքում» բառերով:
	Առաջարկությունը ընդունվել է: Նախագծում համապատասխան փոփոխությունը կատարվել է:
	

	5.
	ՀՀ պաշտպանության նախարարություն

28.09.20182. թիվ ՊՆ/510-1542
	«Պետական կենսաթոշակների մասին» Հայաստանի Հանրապետության օրենքում լրացումներ և  փոփոխություններ կատարելու մասին» ՀՀ օրենքի նախագծի ուսումնասիրության արդյունքներով առաջարկում ենք նախագծի 4-րդ հոդվածում կատարվող փոփոխությունը շարադրել ըստ գործող օրենքի 23-րդ հոդվածի 3-րդ մասում առկա տեքստի:
	Առաջարկությունը ընդունվել է: Նախագծում համապատասխան փոփոխությունը կատարվել է:
	

	
	 
	Միաժամանակ առաջարկում ենք քննարկել «Պետական կենսաթոշակների մասին»  օրենքում հետևյալ լրացումների կատարման հնարավորությունը.

1. օրենքի 21-րդ հոդվածում լրացնել 1.1 մաս  հետևյալ բովանդակությամբ.

«1.1. Զինվորական ծառայության 20   տարուց ավելի ժամկետ ունեցող նախկին զինծառայողի հաշմանդամության զինվորական կենսաթոշակի չափի` սույն հոդվածի 1–ին մասով սահմանված  կարգով հաշվարկման համար հիմք է ընդունվում նախկին զինծառայողի ունեցած զինվորական ծառայության օրացուցային ստաժը:».
	Առաջարկությունները խնդրո առարկա հարցին չեն առնչվում, դրանք կքննարկվեն առաջիկայում «Պետական կենսաթոշակների մասին» Հայաստանի Հանրապետության օրենքում    փոփոխություններ կատարելու ժամանակ:  
	

	
	
	2. օրենքի 23-րդ հոդվածի 1-ին մասում լրացնել  2.1 կետ  հետևյալ բովանդակությամբ.

«2.1 երկու զավակին կամ ամուսնում և զավակին կորցրած կերակրողին կորցնելու դեպքում զինվորական կենսաթոշակ ստանալու իրավունք ունեցող ընտանիքի յուրաքանչյուր անդամին մահացած կերակրողներից մեկի ընտանիքի ընտրությամբ վերջին զինծառայության պաշտոնը զբաղեցրած, նույն զինվորական կոչումը և 20 տարվա ծառայության ստաժ ունեցող զինծառայողի համար հաշվարկվող երկարամյա ծառայության զինվորական կենսաթոշակի 70 տոկոսի չափով.».
	
	

	
	
	3. օրենքի 23-րդ հոդվածում լրացնել 1.1 մաս  հետևյալ բովանդակությամբ.

«1.1. Զինվորական ծառայության 20   տարուց ավելի ժամկետ ունեցող մահացած զինծառայողի ընտանիքի անդամների կերակրողին կորցնելու դեպքում զինվորական կենսաթոշակ չափի` սույն հոդվածի 1–ին մասով սահմանված  կարգով հաշվարկման համար հիմք է ըևնդունվում մահացած կերակրողի ունեցած զինվորական ծառայության օրացուցային ստաժը:».
	
	

	
	
	4. օրենքի 31-րդ հոդվածի 2-րդ մասի 2-րդ կետի «դ.1.»-ին ենթակետում «զինված ուժերի» բառերից հետո լրացնել «ր այլ զորքերի» բառերը:
	
	

	6.
	ՀՀ արդարադատության նախարարություն 31.10.2018թ. թիվ 01/14/626348-18
	«Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին» Օրենքի նախագծի 5-րդ հոդվածով նախատեսվում է Օրենքի 44-րդ հոդվածի 6-րդ մասում «լիազոր մարմինը» բառերը փոխարինել «Կառավարությունը» բառով, մինչդեռ ներկայացված փոփոխության արդյունքում Օրենքի 44-րդ հոդվածի 6-րդ մասի նախադասությունները բովանդակային առումով կկրկնեն միմյանց: Մասնավորապես՝ փոփոխություն կատարելուց հետո կստացվի հետևյալը. «Թաղման նպաստ նշանակելու և վճարելու կարգը, թաղման նպաստի չափը սահմանում է Կառավարությունը, իսկ թաղման նպաստ վճարելու համար անհրաժեշտ փաստաթղթերի ցանկը՝ Կառավարությունը»: Այդ առումով նախագծի 5-րդ հոդվածը՝ Օրենքի 44-րդ հոդվածի մասով անհրաժեշտ է խմբագրել:
	Առաջարկությունն ընդունվել է:
	Նախագծի 5-րդ հոդվածից հանվել են «և 44-րդ հոդվածի 6-րդ մասում» բառերը: Նախագիծը լրացվել է հետևյալ խմբագրությամբ 6-րդ հոդվածով. «Թաղման նպաստ նշանակելու և վճարելու կարգը, վճարելու համար անհրաժեշտ փաստաթղթերի ցանկը և թաղման նպաստի չափը սահմանում է Կառավարությունը:»:

	7.
	Նախագիծը ներբեռնվել է 

	Առաջարկություններ չեն ստացվել:

